
ADMINISTRACIÓN LOCAL
MUNICIPAL

MARÍN
Ordenanzas e Regulamentos

APROBACIÓN DEFINITIVA DA MODIFICACIÓN DA ORDENANZA FISCAL REGULADORA 
DO IMPOSTO SOBRE ACTIVIDADES ECONÓMICAS

E D I C T O

En sesión ordinaria celebrada o día 8 de outubro de 2020 o Pleno da Corporación aprobou 
provisionalmente a modificación da ordenanza ordenanza fiscal reguladora do imposto sobre 
actividades económicas, acordo elevado a definitivo ao non presentarse reclamacións no período 
de exposición pública. En cumprimento do establecido no artigo 17.4 do Real decreto lexislativo 
2/2004, de 5 de marzo, polo que se aproba o texto refundido da Lei reguladora das facendas 
locais, publícase o texto íntegro da modificación da ordenanza fiscal, que queda redactada como 
segue:

ORDENANZA FISCAL REGULADORA DO IMPOSTO  
SOBRE ACTIVIDADES ECONÓMICAS

ARTIGO 1.- NATUREZA E FUNDAMENTO.

O imposto sobre actividades económicas é un tributo directo de carácter real cuxo 
feito impoñible está constituído polo mero exercicio, en territorio nacional, de actividades 
empresariais, profesionais ou artísticas, se exerzan ou non en local determinado e se atopen 
ou non especificadas nas tarifas do imposto.

De conformidade co disposto nos artigos 15.2 e 59.1 do Real decreto lexislativo 2/2004, 
de 5 de marzo, polo que se aproba o texto refundido da Lei reguladora das facendas locais 
a ordenación do imposto sobre actividades económicas rexerase polo disposto no artigo 78 
e seguintes da citada norma, así como pola presente ordenanza e demais normativa que a 
desenvolva.

ARTIGO 2.- COTA TRIBUTARIA.

A cota tributaria será a resultante de aplicar as tarifas do imposto, de acordo cos preceptos 
contidos no Real decreto lexislativo 2/2004, de 5 de marzo, polo que se aproba o texto refundido 
da Lei reguladora das facendas locais e nas disposicións que a complementan e desenvolven, e os 
coeficientes e as bonificacións previstos na Lei reguladora das facendas locais e nesta ordenanza.

ARTIGO 3.- COEFICIENTE DE PONDERACIÓN.

1. Sobre as cotas municipais fixadas nas tarifas do imposto aplicarase, en todo caso, un 
coeficiente de ponderación, determinado en función do importe neto da cifra de negocios do 
suxeito pasivo.

Dito coeficiente determinarase de acordo co seguinte cadro:

Importe neto da cifra de negocios (euros) Coeficiente

Dende 1.000.000,00 ata 5.000.000,00 1,29

Dende 5.000.000,00 ata 10.000.000,00 1,30

Dende 1..000.000,00 ata 50.000.000,00 1,32

Dende 50.000.000,00 ata 100.000.000,00 1,33

Máis de 100.000.000,00 1,35

Sen cifra neta de negocio 1,31

Aos efectos de aplicación do coeficiente a que se refire este artigo, o importe neto da cifra 
de negocios do suxeito pasivo será o correspondente ó conxunto de actividades económicas 
exercidas por el e determinarase de acordo co previsto no artigo 82.1.c) da Lei reguladora das 
facendas locais.

2. O coeficiente correspondente “sen cifra neta de negocio”, aplicarase:

a) Para a determinación da cota ponderada correspondente a actividades realizadas por 
suxeitos pasivos non residentes sen establecemento permanente.

b) En aqueles casos no que o Concello careza do dato, por causas imputables ao suxeito 
pasivo. Cando este facilite dita información, practicarase a regulación correspondente.

ARTIGO 4.- COEFICIENTE DE SITUACIÓN.

1. Aos efectos da aplicación da escala de coeficientes que ponderan a situación física do local, 
as vías públicas deste termo municipal clasifícanse en dúas (2) categorías fiscais.

2. Anexo a esta ordenanza figura a indicación da categoría fiscal que corresponde ás vías 
públicas deste termo municipal.

3. As vías públicas que non aparezan sinaladas no índice serán consideradas da categoría fiscal 
que teña o índice de situación máis baixo, e permanecerán así ata o 1 de xaneiro do ano seguinte 
a aquel en que sexa aprobado polo Pleno da Corporación a categoría fiscal correspondente á 
súa inclusión no índice de vías públicas.

4. Para todas as actividades exercidas neste termo municipal e suxeitas ao imposto sobre 
actividades económicas, establécense, sobre as cotas modificadas pola aplicación do coeficiente 
de ponderación previsto no artigo 86 do Real decreto lexislativo 2/2004, de 5 de marzo, polo 
que se aproba o texto refundido da Lei reguladora das facendas locais, a aplicación da seguinte 
escala de coeficientes, atendendo á categoría fiscal da vía pública onde radique a actividade: P

Categoría fiscal Coeficiente de situación

1ª 2,05

2ª 1,00

ARTIGO 5.- REDUCIÓN NA COTA.

Os suxeitos pasivos que exerzan actividades económicas en locais afectados por obras na 
vía pública poderán obter unha redución na cota do imposto nas porcentaxes e de acordo coas 
condicións que se indican:

1. Suxeitos pasivos beneficiarios: Aqueles que utilicen locais para o exercicio de actividades 
económicas clasificadas na división 6ª da sección 1ª das tarifas do imposto que resulten afectados 
por obras na vía pública de duración superior a 3 meses.

Entenderanse afectados aos efectos deste artigo aqueles contribuíntes que exerzan as 
actividades descritas no parágrafo anterior, e cuxos locais se localicen nas rúas onde se executan 
as obras ou teñan nesta algún elemento dos ditos locais, tales como escaparates, accesos, etc.

Aos efectos da redución, non se considerarán obras na vía pública aquelas que se realicen 
nos locais, vivendas e inmobles en xeral, aínda que para a súa execución teñan que ocupar total 
ou parcialmente a vía pública

2. Porcentaxe de redución:

Obras que afecten ao local durante máis de 3 meses sin completar 4 meses 10 %

Obras que afecten ao local durante máis de 4 meses sin completar 6 meses 20 %

Obras que afecten ao local durante máis de 6 meses sin completar 9 meses 40 %

Obras que afecten ao local durante máis de 9 meses ata completar o ano 80 %

As obras entenderanse iniciadas e rematadas nas datas que determinen os servizos técnicos 
municipais.

3. En caso de que nun mesmo local se exerzan por un mesmo suxeito pasivo actividades 
clasificadas na División 6º da Sección 1ª das tarifas e actividades clasificadas noutra o noutras 
Divisións, só serán susceptibles de redución as cotas ou parte das cotas correspondentes ás 
actividades encadradas en dita División 6ª.

4. Consideraranse locais nos que se exercen as actividades clasificadas na División 6ª, de acordo 
co disposto na regra 6ª da instrución do imposto, as edificacións, construcións e instalacións, 
así como as superficies, cubertas ou sen cubrir, abertas ou non ao público, que se utilicen para 
ditas actividades empresariais.

5. De acordo co principio de unidade de local establecido na regra décima, nº 3, da instrución 
do imposto, a redución só procederá na cota correspondente ao local sito nos viais nos que se 
executen as obras, sen que o seu recoñecemento respecto dun local autorice a súa aplicación 
noutro ou noutros locais distintos, aínda que os mesmos se atopen afectos á actividade principal 
exercida no local en que proceda a redución de cota. P

6. De acordo co disposto na regra décimo sexta da instrución do imposto, a cota mínima 
municipal que resulte despois da aplicación desta redución non poderá ser, en ningún caso, 
inferior á fixada na citada regra.

7. Para a aplicación desta redución, os suxeitos pasivos deberán formular a solicitude expresa 
no prazo dun mes dende que o local deixe de estar afectado polas obras. Se as obras se 
prolongasen máis alá do 31 de decembro, os suxeitos pasivos formularán a correspondente 
solicitude de redución antes do 31 de xaneiro, sen prexuízo do dereito do suxeito pasivo a 
solicitar unha nova redución na cota correspondente ao novo período impositivo, se a afectación 
por ditas obras tivera unha duración superior a tres meses no novo período.

8. Unha vez concedida a redución o suxeito pasivo poderá solicitar a devolución de ingresos 
polo importe da mesma. Non obstante, cando os acordos de recoñecemento da redución foran 
adoptados antes do 31 de xullo do exercicio ao que se refire a matrícula, dita redución surtirá 
efectos na liquidación correspondente a dito exercicio. Sen prexuízo do anterior, dentro dos prazos 
de recurso contra as liquidacións poderán modificarse as mesmas, aplicando as pertinentes 
reducións, aínda cando os acordos foran ditados despois do 31 de xullo.

DISPOSICIÓN ADICIONAL:

As modificacións producidas por Lei de orzamentos xerais do Estado ou outra norma de 
rango legal que afecte a calquera elemento deste imposto, serán de aplicación automática dentro 
do ámbito desta ordenanza.

DISPOSICION FINAL

A presente ordenanza entrará en vigor o día seguinte da súa publicación no Boletín Oficial 
da Provincia e comezará a aplicarse o 1 de xaneiro de 2021, permanecendo en vigor en tanto 
non se acorde a súa modificación ou derrogación expresas. No caso de modificación parcial, os 
artigos non modificados continuarán vixentes.

ANEXO: CATEGORÍA FISCAL DAS VÍAS PÚBLICAS

Situación Categoría

Porto de Marín. Recinto portuario 1ª

Resto do termo municipal 2ª

A Alcaldesa-Presidenta
María P. Ramallo Vázquez

